
ABSTRAK 

Kajian ini adalah dijalankan bertujuan untuk mengkaji hubungan antara kepuasan kerja 

dengan prestasi kerja. Elemen-elemen kepuasan kerja yang terdapat dalam kajian ini 

adalah terdiri daripada gaji, rakan sekerja, tempat kerja atau persekitaran kerja dan 

kerja itu sendiri. Seterusnya, dalam kajian ini, kesemua elemen-elemen kepuasan kerja 

ini telah digabungkan secara menyeluruh dan tidak dikaji secara berasingan. Selain itu, 

kajian ini juga telah dijalankan dengan menggunakan borang kaji selidik yang dijawab 

oleh responden secara bersemuka dan atas talian (google form). Seramai 120 orang 

responden yang terdiri daripada pelbagai jenis pekerjaan dalam sektor swasta di 

Malaysia telah menjawab borang kaji selidik ini. Data-data ini digunapakai oleh pengkaji 

untuk dianalisis. Data yang telah dikumpul seterusnya dianalisis menggunakan perisian 

Statistical Package for Social Science (SPSS) versi 24. Hasil kajian ujian analisis korelasi 

menunjukkan terdapat hubungan yang signifikan dan positif antara kepuasan kerja dan 

prestasi kerja. Hasil kajian juga menunjukkan bahawa kepuasan kerja berupaya 

memainkan peranan penting sebagai pemboleh ubah tidak bersandar terhadap 

kepuasan kerja dalam sesebuah organisasi. Keseluruhan kajian menunjukkan elemen 

kepuasan kerja iaitu rakan sekerja, gaji dan kerja itu sendiri menunjukkan elemen 

terpenting yang dapat mempengaruhi prestasi kerja dalam kalangan pekerja swasta bagi 

kajian ini. 

 

 

 

Kata Kunci: kepuasan kerja, prestasi kerja, pekerja swasta, rakan sekerja, gaji, kerja 

itu sendiri.  

ABSTRACT 

The purpose of this study is to examine the relationship between job satisfaction towards 

job performance. The job satisfaction elements consist of pay, co-worker, workplace and 

work itself. In this study, all these elements of job satisfaction are combined thoroughly 

and are not reviewed separately. This study was carried out using the survey form 

answered by respondents via manual form and online. There were 120 respondents from 

various types of occupations in the private sector in Malaysia have answered this survey. 

These data were used by the researcher for analysis. The data collected were then 

analyzed using Statistical Package for Social Science (SPSS) software version 24. The 

results of the correlation analysis test show that there is a significant and positive 

relationship between job satisfaction and job performance. The results also show that 

job satisfaction is able to play an important role as an independent variable on job 

satisfaction in an organization. The whole study shows the elements of job satisfaction 

that is co-worker, pay and the work itself shows the most important elements that can 

affect job performance among private employees for this study. 

 

 

 

Keywords: job satisfaction, job performance, private sector employee, co-worker, pay, 

work itself. 

BAB 1 

 

 

PENGENALAN 

 

 

 

1.1 Latar Belakang Kajian 

Mencapai prestasi pekerja yang tinggi merupakan tujuan bersama bagi banyak 

organisasi. Hal ini dikatakan demikian kerana tenaga buruh yang menunjukkan tahap 

kepuasan kerja yang lebih banyak adalah cenderung melakukan banyak usaha dalam 

pekerjaan mereka yang kemudian dapat menghasilkan prestasi kerja yang lebih baik. 

Organisasi yang ingin mencapai tahap prestasi yang lebih tinggi adalah sangat 

diperlukan konteks kerja yang memuaskan. Armstrong (2006) menggambarkan 

kepuasan kerja sebagai sikap dan perasaan pekerja terhadap pekerjaan mereka. 

Perasaan dan sikap yang dimaksudkan ini telah dipecahkan kepada dua bahagian iaitu 

sikap yang positif dan negatif. Secara ringkas, kepuasan kerja merujuk kepada 

bagaimana perasaan pekerja terhadap pekerjaan tersebut dan sejauh mana nilai 

pekerjaan itu sesuai dengan keperluan pekerja. Dalam setiap sesebuah syarikat 

mempunyai misi dan visi masing-masing dan pekerja merupakan komponen yang sangat 

penting dalam proses pencapaian misi dan visi ini. Pekerja haruslah memenuhi kriteria 

prestasi yang telah ditentukan oleh organisasi untuk memastikan kualiti kerja mereka 

adalah baik. Pekerja pula memerlukan persekitaran kerja yang baik untuk membolehkan 

mereka bekerja dengan bebas tanpa masalah yang boleh menghalang mereka untuk 

mencapai tahap potensi penuh mereka serta memenuhi piawaian organisasi. 

 Pada waktu pandemik COVID-19 ini sudah pasti ramai pekerja yang mengalami 

kesukaran untuk mendapat kepuasan kerja mereka disebabkan oleh berlakunya 

perubahan gaya bekerja, persekitaran kerja yang berubah, bekerja dalam keadaan 

norma baharu, perlaksanaan Perintah Kawalan Pergerakan (PKP) dan Perintah Kawalan 

Pergerakan Bersyarat (PKPB) yang sering berubah-ubah disebabkan peningkatan kes 

COVID-19, menerima arahan kuarantin wajib atau kuarantin di rumah dan sebagainya. 

Pada situasi pandemik ini adalah lebih baik syarikat dan pekerja menerapkan amalan 

flexible work arrangement dan work-life balance agar dapat meningkatkan atau 

mengekalkan kepuasan kerja dan prestasi kerja (Kresentia dan lain-lain, 2020). 

 Menurut kajian Mohammd Abuhashesh dan lain-lain (2019) menyatakan faktor 

yang mempengaruhi kepuasan kerja dalam diri pekerja ialah gaji, budaya organisasi, 

faedah, pengurusan tekanan (stress management), promosi kenaikan pangkat dan 

keselamatan kerja. Kepuasan kerja merupakan komponen yang memberi dorongan 

kepada pekerja untuk sentiasa kekal dalam pekerjaan mereka untuk jangka waktu yang 

lama. Kepuasan pekerja adalah salah satu cara kejayaan kepada setiap organisasi. Hal 

ini dikatakan demikian kerana pekerja yang menunjukkan tahap kepuasan kerja yang 

lebih tinggi akan cenderung untuk berusaha dengan lebih giat lagi dalam pekerjaan 

mereka yang kemudian dapat menghasilkan prestasi kerja yang lebih baik. Seterusnya, 

setiap majikan juga perlulah sentiasa memastikan agar pekerjanya mendapatkan 

kepuasan dan keselesaan yang tinggi pada waktu mereka menjalankan tugasan mereka 

bagi memastikan pekerja dapat menyumbangkan produktiviti yang tinggi dalam 

organisasi mereka. Hal ini dikatakan demikian kerana kepuasan bekerja mempunyai 

perkaitan dengan pemikiran atau perasaan seseorang terhadap kerja mereka iaitu 

sejauh mana mereka berasa positif dan negatif mengenai pekerjaan yang dilakukan 

(Abdullah et. al, 2018). 

 Dalam kajian ini, pengkaji akan memfokuskan tentang hubungan kepuasan kerja 

dengan prestasi kerja semasa pandemik COVID-19. Perkara yang menjadi perhatian di 

sini ialah kepuasan kerja menyebabkan pekerja semakin bersemangat untuk bekerja dan 

sentiasa berusaha untuk meningkatkan prestasi kerja mereka walaupun dalam kondisi 

pandemik COVID-19. Jadi, kajian ini dijalankan untuk mengupas tentang tahap kepuasan 

kerja pekerja, tahap prestasi kerja pekerja dan hubungan perkaitan antara kepuasan 

kerja dan prestasi kerja sepanjang bekerja dalam situasi pandemik COVID-19 ini. 

 

1.2 Permasalahan Kajian 

Pengkaji telah mendapati beberapa isu atau pernyataan masalah dalam kajian ini. Oleh 

itu, permasalahan kajian bagi kajian ini adalah seperti berikut: 

 

 

1.2.1 Maklumat mengenai hubungan antara kepuasan kerja dan prestasi 

kerja semasa pendemik masih lagi terhad. 

Kajian masih kurang maklumat mengenai isu kepuasan kerja dan prestasi kerja dalam 

kalangan pekerja terutamanya pada waktu pandemik COVID-19 ini. Hal ini dikatakan 

demikian kerana isu COVID-19 merupakan isu yang masih baru dan memerlukan banyak 

perkara untuk dipelajari. Sebelum pandemik ini berlaku, terdapat banyak kajian 

mengenai isu kepuasan kerja dan prestasi kerja namun kebanyakannya hanya tertumpu 

pada pekerja, jenis pekerjaan atau organisasi tertentu sahaja. Ini dapat dibuktikan dalam 

kajian Mohammd Abuhashesh et al (2019) yang hanya menyentuh pekerja dalam sektor 

industri di Jordan sahaja dan kajian daripada Suhaja Hj Derman dan Siti Zubaidah (2016) 

yang tertumpu kepada kakitangan penjara sahaja. 

 Seterusnya, kajian terhadap perhubungan antara kepuasan kerja dengan 

prestasi kerja ini akan berfokus kepada semua pekerja dalam sektor swasta di Malaysia 

tidak mengira jenis pekerjaan yang dilakukan oleh mereka semasa pandemik COVID-19 

ini. Jika dilihat pada situasi pandemik yang berlaku sekarang ini, pandemik COVID-19 

sangat mempengaruhi kepuasan dan prestasi kerja pekerja kerana setiap orang sedang 

mengalami masalah yang sangat sukar. Seperti yang kita tahu, tekanan pekerjaan dan 

kepuasan kerja adalah faktor yang mempengaruhi prestasi kerja serta produktiviti kerja. 

Kajian daripada Randa dan Dalia (2020) telah menunjukkan bahawa kepuasan kerja 

dalam kalangan pegawai pusat kesihatan terutamanya jururawat pada waktu pandemik 

COVID-19 ini adalah perlu dipertahankan dan ditingkatkan untuk mengekalkan prestasi 

kerja yang tinggi serta mencapai perkhidmatan perubatan yang berkualiti tinggi. 

 Beberapa sarjana telah menjalankan banyak kajian mengenai kepuasan kerja 

dan prestasi kerja ini dan juga telah berjaya membuktikan bahawa tahap kepuasan kerja 

adalah mempunyai hubungan yang signifikan dengan prestasi kerja. Antara kajian yang 

telah berjaya membuktikan kesignifikan antara dua pemboleh ubah ini adalah kajian 

daripada Katzell dan lain-lain (1992) dalam Cranny dan rakan-rakannya (1992) melalui 

model mereka iaitu “Path Model of Job Satisfaction and Performance” telah menunjukkan 

bahawa terdapat perhubungan yang positif di antara kepuasan kerja dan prestasi kerja. 

Kajian yang dilakukan oleh Lawler dan Porter (1967) dalam kajian Staw (1991), Steer 

(1991) dan McShane dan Glinow (2000) dalam Cranny dan rakan-rakan (1992) juga 

telah menyatakan bahawa terdapat hubungan yang positif di antara kepuasan kerja dan 

prestasi kerja walaupun ia bukan bersifat langsung. 

 Jadi, sesebuah organisasi tidak akan dapat bekerja dengan baik tanpa 

penglibatan pekerja-pekerja kerana pekerja merupakan insan yang dapat memimpin 

organisasi ke kedudukan yang kompetitif pada masa ini. Pekerja adalah dianggap modal 

yang sangat penting kepada organisasi. Jadi, adalah sangat penting bagi setiap 

organisasi untuk mengetahui tahap kepuasan dan tahap prestasi kerja untuk 

mengenalpasti hubungan antara kepuasan kerja dengan prestasi kerja semasa pandemik 

COVID-19 ini. Oleh itu, kajian mengenai kepuasan kerja dan prestasi kerja ini akan dikaji 

dari aspek situasi pekerja bekerja semasa pandemik COVID-19 kerana kajian-kajian 

lepas lebih banyak kepada situasi bekerja dalam keadaan yang normal. 

1.3 Persoalan Kajian 

Isu kepuasan kerja sering kali diperkatakan di dalam dunia pekerjaan di mana ramai 

pekerja menginginkan kepuasan kerja dalam pekerjaan mereka. Sejak berlakunya 

pandemik COVID-19 ini sudah semestinya ramai pekerja yang mengalami pengurangan 

dalam kepuasan kerja dalam pekerjaan mereka. Oleh itu, persoalan kajian ini dibentuk 

berdasarkan permasalahan kajian yang telah dinyatakan. Pengkaji telah menetapkan 

tiga persoalan yang akan menjadi panduan dalam menyempurnakan kajian ini. Berikut 

di bawah merupakan persoalan kajian tersebut: 

i. Apakah tahap kepuasan kerja dalam kalangan pekerja swasta semasa 

pandemik COVID-19. 

ii. Apakah tahap prestasi kerja dalam kalangan pekerja swasta semasa 

pandemik COVID-19. 

iii. Apakah hubungan antara kepuasan kerja dengan prestasi kerja dalam 

kalangan pekerja swasta semasa pandemik COVID-19. 

 

 

1.4 Objektif Kajian 

Kajian ini akan dijalankan dengan menggunakan tiga objektif kajian. Berikut di bawah 

merupakan objektif bagi menyempurnakan kajian ini: 

i. Mengkaji tahap kepuasan kerja dalam kalangan pekerja swasta semasa 

pandemik COVID-19 ini. 

ii. Mengkaji tahap prestasi kerja dalam kalangan pekerja swasta semasa 

pandemik COVID-19. 

iii. Mengenal pasti hubungan antara kepuasan kerja dan prestasi kerja dalam 

kalangan pekerja swasta semasa pandemik COVID-19. 

1.5 Skop Kajian 

Kajian ini adalah dijalankan untuk mengkaji isu yang berkaitan dengan aspek kepuasan 

kerja dan prestasi kerja dalam kalangan pekerja swasta. Kajian ini juga lebih berfokuskan 

kepada kepuasan kerja serta prestasi kerja dalam kalangan pekerja swasta di seluruh 

Malaysia sepanjang berlakunya pandemik COVID-19 di negara ini. Oleh itu, lokasi kajian 

ini tidak ditetapkan di satu tempat sahaja untuk memudahkan pengkaji mendapat data 

kajian. Jadi, kajian ini adalah berfokus kepada mana-mana organisasi swasta yang masih 

beroperasi pada waktu pandemik COVID-19 ini. 

 

 

1.6 Kepentingan Kajian 

Kepentingan kajian ini adalah untuk mengkaji dengan lebih mendalam mengenai sejauh 

mana tahap kepuasan kerja dan prestasi kerja dalam kalangan pekerja swasta sepanjang 

berlakunya pandemik COVID-19 yang telah melanda negara Malaysia selama hampir dua 

tahun ini. Bukan itu sahaja, kajian ini juga akan menjelaskan dengan lebih mendalam 

mengenai hubungan antara kepuasan kerja dan prestasi kerja dalam kalangan pekerja 

swasta sepanjang pandemik COVID-19 ini berlaku di negara kita. Bukan itu sahaja, 

beberapa manfaat dan kebaikan yang boleh diperolehi dan hasil dapatan ini juga 

bermanfaat untuk para pelajar, pekerja, organisasi dan juga masyarakat di luar sana. 

Kepentingan kajian ini juga dilakukan untuk penambahan ilmu pengetahuan dari segi 

penerokaan ilmu baharu untuk dijadikan sebagai bacaan tambahan. 

 Selain itu, kepentingan kajian ini adalah sebagai sebuah panduan kepada 

organisasi dalam memahami situasi terkini dalam premis masing-masing dan lebih-lebih 

lagi ianya berkaitan dengan para pekerjanya agar membolehkan pencapaian matlamat 

dapat dilakukan. Di samping itu, kajian ini juga bertujuan untuk memberikan kesedaran 

kepada pihak pentadbiran dalam mendalami tanggungjawab dan amanah mereka dalam 

memastikan pekerja sentiasa dalam keadaan yang terkawal dan terjaga. Hal ini adalah 

penting kerana pekerja yang selesa dalam pekerjaan mereka akan dapat meningkatkan 

kualiti dan kuantiti produktiviti di sesebuah organisasi. Kepentingannya juga dapat 

dirasai apabila kepuasan kerja dalam kalangan pekerja dapat ditingkatkan. Perkara ini 

secara tidak langsung akan meningkatkan prestasi kerja. Jadi, segala hasil kajian yang 

telah dianalisis dan dikenalpasti akan membantu pengkaji seterusnya untuk membuat 

kajian mereka. 

 

 

1.7 Definisi Terma 

Beberapa istilah dan konsep penting yang digunakan dalam kajian ini adalah seperti 

berikut: 

 

 

1.7.1 Kepuasan Kerja 

Kepuasan kerja ini didefinisikan sebagai menunjukan rasa seronok, selesa dan tenteram 

atau perasaan yang positif akibat pengalaman kerja yang dilakukan. Ia juga bermaksud 

suatu sikap yang terhasil daripada kepuasan emosi dalam diri seseorang individu 

terhadap pekerjaannya yang dilakukannya. Kepuasan kerja adalah perkara yang penting 

dalam sesebuah organisasi terutamanya dalam organisasi pengurusan dan keselamatan 

negara. Tafsiran ini adalah sama dengan pendapat daripada Locke (1976) di mana beliau 

juga menjelaskan bahawa kepuasan kerja adalah sebagai keadaan emosi yang selesa 

atau positif yang terhasil daripada penilaian terhadap pekerjaan atau pengalaman kerja. 

Dalam kajian ini, kepuasan kerja merujuk kepada tindakan perasaan yang dialami oleh 

responden dan sejauh mana pekerja swasta tersebut berasa berpuas hati dalam 

melaksanakan tugasan yang diamahkan kepada mereka. Faktor-faktor kepuasan kerja 

yang digunakan dalam kajian ini ialah gaji, penyeliaan, rakan sekerja, tempat kerja atau 

persekitaran kerja dan kerja itu sendiri. 

1.7.2 Prestasi Kerja 

Prestasi kerja adalah suatu set tingkah laku yang berkaitan dengan pencapaian matlamat 

organisasi atau unit organisasi tempat seseorang itu bekerja. McCloy dan rakan-rakan 

(1994) menyatakan bahawa prestasi kerja ini merujuk kepada bagaimana seseorang 

individu itu mengambil tindakan dan menyumbang kepada perilaku yang selaras dengan 

objektif organisasi. Prestasi dilihat sebagai keupayaan seseorang pekerja mencapai 

objektif dan matlamat organisasi. Terdapat beberapa indikator telah dikenalpasti sebagai 

petanda ukuran prestasi seseorang pekerja. Antara indikator-indikator ini ialah tahap 

kehadiran kerja, ketetapan waktu bertugas, disiplin masa bekerja, kualiti kerja dan sikap 

bekerjasama. 

 

 

1.8 Susunan Tesis 

Tesis ini mengandungi lima bahagian bab secara keseluruhannya. Bab satu dalam tesis 

ini membincangkan tentang pengenalan kajian yang merangkumi latar belakang kajian, 

permasalahan kajian, persoalan kajian, objektif kajian, skop kajian, definisi terma dan 

susunan tesis dalam kajian penyelidik. 

 Bab dua pula akan menyentuh perbincangan mengenai sorotan literatur yang 

memfokuskan kepada beberapa sub topik yang merangkumi pengenalan, konsep, 

definisi bagi pemboleh ubah bebas dan pemboleh ubah bersandar, teori yang berkaitan 

dengan pemboleh ubah bebasa dan pemboleh ubah bersandar, kajian lepas hubungan 

pekerjaan yang berkaitan dengan kedua-dua pemboleh ubah dalam kajian, kerangka 

konseptual, hipotesis kajian dan yang terakhir adalah rumusan. 

 Bab ketiga memfokuskan kepada metodologi yang digunakan dalam kajian 

penyelidikan ini. Bab tiga ini adalah merangkumi pengenalan, reka bentuk kajian, unit 

analisis, teknik pensampelan, teknik pengumpulan data, instrumen yang digunakan 

dalam kajian, pengukuran pemboleh ubah bagi kedua-dua pemboleh ubah, kaedah 

analisis data dan juga rumusan. 

 Bab keempat pula akan menyentuh mengenai dapatan kajian yang terdiri 

daripada pengenalan, latar belakang responden, ujian kebolehpercayaan, analisis 

deskriptif bagi pemboleh ubah bersandar dan pemboleh ubah tidak bersandar, analisis 

data kepuasan kerja dalam kalangan pekerja swasta, analisis data prestasi kerja dalam 

kalangan pekerja swasta, analisis kolerasi, pengujian hipotesis (analisis regresi mudah), 

ringkasan keputusan ujian hipotesis kajian dan yang terakhir adalah rumusan bab. 

 Seterusnya, bab kelima akan memfokuskan mengenai perbincangan dan 

kesimpulan. Dalam bab ini mengandungi pengenalan, perbincangan objektif kajian, 

implikasi kajian dan limitasi serta cadangan untuk kajian akan datang dan ditutupi 

dengan rumusan bab.  

BAB 2 

 

 

SOROTAN LITERATUR 

 

 

 

2.1 Pengenalan 

Bab 2 ini adalah menyentuh perbincangan mengenai sorotan literatur daripada penulisan 

dan kajian lepas oleh para penyelidik lepas yang berhubungan serta berkaitan dengan 

kajian yang dilakukan oleh pengkaji sekarang. Ini adalah bagi membolehkan rujukan 

dibuat melalui pengambilan maklumat dan data yang diperlukan dalam memahami 

hubungan antara kepuasan kerja pekerja dan prestasi kerja pekerja. Sorotan literatur 

yang dipilih dalam bahagian bab 2 ini adalah berasaskan kepada kesesuaian kajian yang 

dilakukan oleh pengkaji berkenaan dengan tajuk kajian. Kesemua aspek dalam kajian 

lepas ini selanjutnya dijadikan sebagai panduan ke arah menyokong kajian terhadap 

kepuasan kerja dengan prestasi kerja. 

  

 

2.2 Konsep 

2.2.1 Konsep Prestasi Kerja 

Prestasi kerja menurut Sony dan Mekoth (2016) adalah kelakuan atau tingkah laku yang 

berkaitan dengan kehendak organisasi dan tingkah laku ini adalah bukan dalam kawalan 

pekerja individu itu sendiri. Pada pendapat Murphy (1990) pula, beliau melihat prestasi 

kerja adalah sebagai set tingkah laku yang signifikan dengan pencapaian matlamat serta 

misi dan visi organisasi atau unit organisasi tempat individu itu bekerja. Seterusnya, bagi 

kajian daripada Noel (2009), beliau telah memberi definisi mengenai prestasi kerja di 

mana prestasi kerja ini dianggap salah sebuah proses untuk pengurus atau majikan 

dalam memastikan segala aktiviti dan produktiviti pekerja mereka adalah selari dengan 

kehendak dan matlamat organisasi. 

 Selain itu, pendefinisian tentang prestasi kerja daripada kajian Prabowo (2005) 

juga adalah selari dengan definisi daripada pengkaji-pengkaji yang lainnya. Beliau telah 

mendefinisikan prestasi kerja ini adalah perkara yang boleh dinilai dan diukur akan 

tingkat kejayaan yang telah dicapai oleh seseorang pekerja itu. Segala pelaksanaan 

tugas-tugas yang telah diberikan dapat diukur dan dinilai dari aspek kesungguhan, 

kecekapan dan pengalaman pekerja itu. 

 Menurut Hasibuan (1990) mengenai definisi prestasi kerja adalah bermaksud 

sesuatu pencapaian hasil kerja yang diperoleh seseorang individu itu dalam 

perlaksanaan tugasan yang diberikan kepadanya berdasarkan kecekapan, pengalaman 

dan kesungguhan serta waktu yang diambil olehnya untuk menjalankan sesuatu tugasan 

itu. Manakala, kajian daripada Dzulizzi (2016) pula mendefinisikan prestasi kerja sebagai 

tugas dan tanggungjawab yang perlu untuk dilakukan oleh seseorang individu sebagai 

tugasan kepada diri mereka. Umumnya, prestasi kerja ini juga dikaitkan atau disokong 

oleh kemajuan yang dimiliki oleh sesebuah organisasi iaitu bergantung kepada 

keberkesanan dan kecekapan pihak pengurusan dan atasan dalam menangani hal ehwal 

pekerja-pekerja dan organisasi itu. Oleh hal yang demikian, perkara ini telah 

menunjukkan bahawa dengan adanya sokongan dan campur tangan daripada pihak 

atasan akan meningkatkan dan menjadikan prestasi kerja seseorang pekerja itu menuju 

ke arah yang lebih baik. 

 Tambahan pula, kajian yang telah dijalankan oleh Abd Hair Awang dan lain-lain 

(2013) menyatakan bahawa definisi prestasi kerja dalam kajian Bernadin dan Russel 

(1998) adalah sebagai catatan atau rekod tentang hasil-hasil yang diperoleh seseorang 

individu itu berdasarkan kegiatan dan pekerjaan yang dilakukannya. Dalam kajiannya 

